MAFFEO VALLARESSO, EpisTOLARIO (1450-1471)

irritare verbis, sed factis potius mitigare. Satis excusatione ac dilatione usque
modo usi estis. Deinceps nihil nobis rescribatis, sed opere potius adimplete

quod debetis. Valete in Domino.
Hyadrae, die V lunii 1451.

14.(26)

Giovanni Sobota a Maffeo Vallaresso
Venezia, 28 giugno 1451

Giovanni di Sobora racconta a M. V. i particolari della rotrura avvenuta tra i Veneziani e il
Colleoni; questi é stato grandemente onorato dalla repubblica, e posto a capo della cavalleria [1];
ma ha maturato un eccessiva ambizione, che i senatori considerano pericolosa per la repubblica
[2]: 5i é scaperto che ha neglerto gli ordini, e che é in contarro con il nemico; il Consiglio dei dieci
ha percio comandaro a Nicolo Canal, che si trovava nell accampamento con Gentile da Leonessa,
che il Colleoni con i suoi soldati sia farto prigioniero; Nicolo, ricevuri gli ordini, convoca Genrile
e lacopo (Giacomo) Piccinino; [3]; sul far della sera, con circa 5 mila soldati scelti, si dirigono
all accampamento di Colleoni, che era nel territorio di Verona; nella notre compiono un viaggio
di quasi 55 miglia, all'alba, assaltano laccampamento di Colleoni, che, colto di sorpresa, fugge;
i nostri conquistano splendide armi e magnifici cavalli; invece Uintero bontino conquistato com-
bartendp ¢ finito nelle mani del nemico: perché la forruna non concede mai di realizzare piena-
mente le proprie aspertative; sono state trovate lettere sigillate, le quali trasmettono i propositi di
lui; 300 soldati si muovono in direzione di Legnago; li ha intercertati il valoroso Carlo Fortebracci,
figlio di Braccio da Montone, che li ha andacemente sfidari, carrurando 14 loro cavalieri; gli alrri
sono riusciti a fuggire e si trovano tra il muro di cinta e il vallo (di Legnago); essi si sono arresi
al pretore, il quale ha intimato a Carlo di non assediarli [S]; il Colleoni si é ritirato in qualche
rocca nel Mantovano; conclusa e firmara la letrera, Giovanni Sobota é venuto a sapere che il
Colleoni si é recato dal duca di Milano (Francesco Sforza) [6] (JELIC, 44-45).

130/ lohannes Sobotae Mapheo archiepiscopo Hyadrensi.

[1] Novi excellens ingenium tuum, quam cupidissimus sis magnarum
rerum, praecipue strenue ac magnifice gestarum.* Hoc insigne ac memorabile
facinus, quod hisce diebus ex sententia Senatus non minus prudenter quam
fortiter gestum est, ad te vir ornatissime in praesentiarum scribere constitui.
Bartholomeus Colionus, vir in re militari non spernendus, homo sane magni
animi et utinam sapientis consilii fuisset, susceptis maximis et amplissimis ab

* praecipue strenue ac magnifice gestarum] Bona est epistola et cuilibet legenti digna mg.

hoc ordine ornamentis, quae ipsum et posteros eius plurimum honestarent
— vix (ut opinio mea fert) sibi maiora tribui poterant — praeerat summa cum
potestate splendidissimo equitatui: omnium peritorum huiusce disciplinae
bellicae opinione nulla gens in tota [talia suae genti conferenda erat.

[2] Sed tam immoderata cupiditas dominandi, tantave ambitio ani-
mum eius inva/31/sere, ut omnia divina et humana iura facile perversurus
videretur. Patribus quibus cura est, ne quid res publica detrimenti caperet,
haec animi elatio perniciosa visa est, et a quiete publica vehementer aliena.
Animus paratus ad periculum, si sua cupiditate non utilitate communi impel-
litur, audaciae potius quam certitudinis nomen habet, ut sapientes litterarum
monimentis pulcherrime tradidere. Ex hac elatione et animi magnitudine,
facillime pertinacia et nimia cupiditas principatus nascitur.

[3] A patribus conscriptis compertum est ipsum imperata negligere,
nimis alta ac immoderata petere, cum hoste sentire. Hac indignitate rei
decemvirum severissimus ordo compulsus, more maiorum in Colionum tan-
quam in improbum et audacem animadvertere statuit, Nicolao Canalio, qui
hac tempestate decreto Senatus una cum magnanimo Gentile in castris erat,
mandat omni studio quam diligentissime curaret, ut Bartholomeus cum
omnibus suae factionis militibus in praedam ac direptionem traderetur.
Susceptis litteris, nulla interiecta mora, Gentilem proconsulem et magnifi-
cum lacobum Piceninum fortissimos et amantissimos reipublicae viros vocat;
omnem rem exponit; que voluntas sit Senatus ostendit. Illi autem qui omnia
de republica praecla/32/ra ac egregia sentirent, sine recusatione et sine ulla
mora negotium suscipiunt. [4] Et cum advesperasceret cum circiter V milia
electissimorum equitum composito exercitu, prout temporis angustiae patie-
bantur, ad stationem Bartholomei (erat enim in agro Veronensi) incredibili
celeritate contendunt, ut illum nihil suspicantem facilius opprimerent. Ea
nocte confecto maximo itinere ferme LV milia passuum (sunt nonnulli qui
tradunt) sole oriente, sublato clamore militari de more, stationes Colionensium
militum audacissime et cupidisime invadunt ac diripiunt, nihil praeter libera
corpora relinquunt. Bartholomeus, novitate rei exterritus, fuga saluti consu-
luisse dicitur. Ornatissimis armis, pulcherrimis equis nostri magna cum lae-
titia ac alacritate potiuntur. Quicquid auri argentique ex Gallorum
Allobrogumque manubiis apud Bartholomeum congestum fuit, id totum
parvo momento hosti fortuna elargita est, quae nihil magnarum ac laetarum
rerum integrum purumque permittit, sed bona simul ac mala miscens mor-
talium vitam affligit.

[5] Nonne magnam partem et gloriae illorum praeclarissimorum
proeliorum quam cum Gallis Allobrogisque fortissime dimicando militari
virtute vendicaverat, hac insigni cala/33/mitate fortuna evertisse videtur?
Litterae praeterea publicae et privatae quaecunque repertae sunt integris
signis proconsuli traditae sunt, indices suorum consiliorum. Circiter III
centi milites quadrato agmine Lignacum contendunt, quos magnificus
Carolus magni Bracii filius consecutus, audacissime invadit, tumultuarie ex
itinere dimicare coguntur. Tandem captis non amplius XIIII equitibus,
ceteri incolumes tum fugiendo, tum strenue dimicando, inter moenia et
vallum consistunt, praetoris fidei sua omnia divina et humana promittunt,
pro vallo pugnant. Praetor Carolum monet, ne dediticios oppugnet, sena-
tus haec animadversio est. Tandem ab urbanis peditibus reiectus est,
susceptis duobus periculosissimis vulneribus, ad suam stationem defertur;
quid de militibus statuendum sit, senatus haec animadversio est. [6]
Bartholomeus in quodam agri Mantuani oppido se continet, erepta etiam
omni spe, quae homines sola in miseriis consolari solet. Publicatis bonis,
hostis a Senatu iudicatus est. Nihil praeter haec relatu dignum gestum est.
Vale vir ornatissime et me tibi commenda.

Ex Venertiis, 1111 Kalendas Tulii 1451.

Post scriptas et obsignatas litteras, nuntiatum est Bartholomeum ex
agro /34/ Mantuano ad ducem Mediolani se contulisse.

15.(13)
Maffeo Vallaresso ad Andrea, medico
Zara, 16 luglio [1451]

Un notabile di Zara ha chiesto a M. V. di indicare un sostituto per il precedente medico della
cirrd; scrive cosi ad Andrea, per invitarlo ad assumere Uincarico (edita in Marint 1784, 138-139;
JELIC, 40-41).

/14/ Magistro Andreae phisico.

[1] Clarissime artium ac medicinae doctor et cetera.® Cum hesterna die
visitandi gratia venisset ad nos quidam ex civibus Hyadrae primarii ordinis,

* Bona est epistola mg.

